
উভয় দলের যুদ্ধসজ্জা।




 জিজ্ঞাসে জনমে জয় কহ তপোধন। উলূকের মুখে বার্তা করিয়া শ্রবণ॥ কোন কর্ম্ম করিলেন দুর্যোধন বীর। কিবা কর্ম্ম করিলেন রাজা যুধিষ্ঠির॥ বলেন বৈশম্পায়ন শুন মহাশয়। দূত মুখে বার্তা শুনি ধর্ম্মের তনয়॥ কৃষ্ণেরে কহেন হৈল সমর সময়। যে বিহিত ইহার করহ মহাশয়। শ্রীহরি বলেন রাজা করি নিবেদন। যাত্রা কর মহাশয় দিন শুভক্ষণ। তখনি দিলেন আজ্ঞা রাজা যুধিষ্ঠির। চল্লিশ সহস্র রাজা সাজে মহা বীর। পাঁচ কোটি রথী সাজে ত্রিশ কোটি হাতী। ষষ্ট কোটি আসেয়ার অসংখ্য পদাতি॥ সপ্ত অক্ষৌহিণী সেনা পাণ্ডবের দলে। সবে বিষ্ণপরায়ণ মহাবল বলে। সিংহনাদ শঙ্খধ্বনি বিবিধ বাজন। নানা অস্ত্রে বীরগণ করিল সাজন। ঐ হরি করিয়া আগে পর তনয়। কুরুক্ষেত্রে চলে সবে করি জয় তর্জন গর্জন করে যত যোদ্ধাগণ। পাঞ্চজন্য আপনি বাজান নারায়ণ। দেবদত্ত শঙ্খ বাজাইয়া ধনঞ্জয়। যুদ্ধ করিবারে যান সমর দুর্জয়॥ শঙ্খনাদ সিংহনাদ সৈন্যের গর্জন। মহা ঘোর শব্দেতে কম্পিত ত্রিভুবন। গদা হস্তে বৃকোদর আনদিত মন। সহদেব নকুল সাজিল সেইক্ষণ॥ দ্রুপদ শিখণ্ডী আর বিরাট নৃপতি। জরাসন্ধ্যসুত সহদেব মহামতি॥ ধষ্ট দ্যুম্ন চেকিতান সাত্যকি দুজয়। শ্বেত শঙ্খ আর উত্তর বিরাট তনয়। শূরসেন নৃপ আর কাশী মহাবল। দ্রৌপদীর পঞ্চপুত্র সমরে কুশল॥ অভিমন্যু ঘটোৎকচ বিক্রমে বিশাল। ইত্যাদি সাজিল রণে যত মহীপাল॥ জয়২ শব্দে বাদ্য বাজে কোলাহল। কুরুক্ষেত্রে উত্তরিল পাণ্ডবের দল॥ পূর্ব্বমুখ করি দাণ্ডা

		 এই পাতা শেষ সম্পাদিত হয়েছে ১৫:৩১টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

